
Ed. 51. IVefndarálit

uin frumv. til laga um breyting á lögum nr. 30, 16. nóv. 1907, um lán úr lands- 
sjóði til hyggingar íbúðarhúsa á prestssetrum landsins.

Vjer, sem hin háttvirta efri deild alþingis kvaddi til að íhuga þetta mál, 
höfum lokið starfi og leyfum oss að birla hjer álit vort.

Frumvarp það, er hjer liggur fyrir, og sem er stjórnarfrumvarp, teljum 
vjer til bóta á gildandi lögum um lán til byggingar ibúðarhúsa á prestssetrum, 
af sömu ástæðum sem stjórnin færir fyrir þvi, og vjer því þurfum eigi að endur- 
taka. Vjer ráðum því til, að frumv. verði samþykt.

En vjer álítum rjett að breyta nefndum lögum i fleiri atriðum, en frumv. 
gerir, og auka nokkru i þau, og eru þau atriði þessi.

1. 13. gr. hinna gildandi laga um byggingarlán er svo kveðið á, að 
prestur skuli alt af sitja þar sem íbúðarhús er bygt að nokkru eða öllu leyti fyrir 
lánsfje úr landssjóði. Þetta ákvæði þykir oss of einskorðað. Svo getur að borið, 
að aldraður prestur taki aðstoðarprest og vilji byggja honum staðinn, en hætta 
sjálfur búskap og setjast annarsstaðar að i prestakallinu, en annist þó prestsþjón- 
ustu og hafi ábyrgð á stað og kalli, og söfnuðir hans mæli ekki i móti. Er þá 
ekki rjett, að undanþágulaus lagastafur banni það. Enn fremur gæti svo farið, 
að prestakalli yrði breytt svo, að prestssetur væri rjett að hafa annarsstaðar en 
áður var, og væri þá óheppilegt, að prestur væri lögbundinn á hinu forna prests- 
setri fyrir það eitt, að þar hefir verið bygt íbúðarhús fyrir lánsfje úr landssjóði. 
Vjer leggjum því til, að við greinina verði bætt ákvörðun um, að landsstjórnin 
megi leyfa, að prestur sitji annarsstaðar, ef ástæða þykir til.

2. Það getur enn fremur staðið svo á, að prestur hafi bygt íbúðarhús úr 
timbri á prestssetri fyrir eigin fje, áður en lánslögin gengu í gildi, eða leiguliði á 
jörð, er síðar yrði tekin fyrir prestssetur, og sýnist þá rjett, að kaupa mætti þau 
hús fyrir sainskonar lánsfje úr landssjóði, sem lögin tala um, ef húsin væru vönd- 
uð og haganleg og líkleg til endingar. Færi auðvitað um verð slikra húsa eins 
og þá semdi milli landsstjórnar og eiganda. Gerum vjer því tillögu um viðauka 
við 2. gr. frumv., er veitir landsstjórninni heimitd til slíkra kaupa.

3. í 8. gr. hinna gildandi lántökulaga er ákveðið, að víkja megi presti frá 
embætti um stundarsakir, ef hann bætir eigi úr göllum á byggingu húss eða við-



haldi þess, er fram koma við hina lögskipuðu skoðun, Þessi ákvörðun þykir oss 
of hörð, og sýnist nægja það aðhald, sem greinin að öðru leyti heimilar, að knýja 
prestinn til bótanna með dagsektum, eða bæta megi úr göllunum á kostnað hans, 
þó að eigi varði einnig frávikning frá embætti um stundarsakir. En af því að 
hugsast getur, að prestur hafi eigi efni á að bæta úr umræddum göllum svo að 
vel þyki, en sje þó góður prestur og kær söfnuðum sínum, þá sýnist nær liggja 
að svifta hann ábúðinni og byggja staðinn öðrum, er taka vildi að sjer að bæta 
úr göllunum, en láta prestinn og söfnuð hans ráða dvalarstað hans í sameiningu. 
Komum vjer þvi með tillögu í þá átt, ef hin háttvirta deild kynni að vilja að- 
hyllast hana, i stað ákvæðisins um frávikninguna.

4. í siðara lið 5. gr. gildandi lántökulaga er svo ákveðið, að sæki 2 eða 
fleiri jafnsnemma um byggingarlán skuli sá hafa forgöngurjett, er mest kynni að 
vilja leggja fram til byggingarinnar úr eigin sjóði. En nú getur staðið svo á, að 
á einu af þeim prestssetrum sje mest þörf á byggingu, en presturinn miklu fátækari 
en hinir lánbeiðendurnir, og geti þvi minna Qe lagt fram, og virðist þá eigi rjett, að 
láta hann gjalda þess, enda þótt hann þyrfti að fá hærra lán. Leggjum vjer því 
til, að inn í þessa ákvörðun um forgöngurjettinn sje bætt orðunum »að jafnaði«. 

.5. í 11. gr. gildandi lántökulaga stendur, að þegar hús ónýtist af óvið- 
ráðanlegum öflum náttúrunnar, skuli landssjóður leggja fram efni í samskonar 
hús, en prestur allan annan kostnað. En í gildandi ábúðarlögum er ákveðið, að 
landsdrottinn skuli leggja fram efni og smíði, en leiguliði veggi og þök, og sjáum 
vjer eigi, að ástæða sje til, að hlifa landssjóði meir en landsdrotnum þeim, er ábúð- 
arlögin tala um. Það er eigi liklegt, að þau tilfelli, er þessi grein ræðir um, komi 
oft fyrir, og því geti verið um mikil útgjöld að ræða fyrir landssjóð. En þá 
sjaldan, er þau mundu fyrir koma, mundu þau verða hlutaðeigandi presti býsna 
kostnaðarsöm, ekki síst þar sem hann mundi verða jafnframt fyrir miklu eigna- 
tjóni sjálfur. Sýnist þvi rjett, að hinn almenni sjóður, landssjóðurinn, Ijetti hjer 
meira tjón einstaklingsins, að minsta kosti eins mikið og ábúðarlögin ætla eig- 
endum bændaeigna að Ijetta undir með leiguliðum sínum. Þess vegna leggjum 
vjer til, að landssjóður leggi fram efni og alt smíði, bæði trésmiði og starf við 
steinsteypu, en presturinn annan kostnað. Enn fremur leggjum vjer til, að hafi 
timburhús ónýtst, skuli byggja aftur úr steini eða steinsteypu, og er það í sam- 
ræmi við ákvæði 2. gr. í frumv. því, er nú liggur fyrir.

Vjer leggjum því til, að frumv. verði samþykt með viðaukum þeim, er 
hjer fara á eftir:

1. A eftir 1. gr. frumv. komi 2 nýjar greinar, er verða 2. og 3. gr., svo hljóðandi:

2. gr.
Aftan við 3. gr. bætist: nema landsstjórnin leyfi eða skipi annað.

3. gr.
2. I staðinn fyrir þessi orð í 5. gr. »skal sá hafa forgöngurjett« komi: skal 

sá að jafnaði hafa forgöngurjett.

3. Aftan við 2. gr. frumv., sem verður 4. gr. komi ný málsgrein:
Nú hefir verið bygt járnvarið timburhús á prestssetri, áður en lög þessi



ganga í gildi, en er ekki eign prestakallsins, eða slíkt hús er á jörð, eða síð- 
ar kynni að verða gerð að prestssetri, en fylgir eigi jörðinni, og er þá lands- 
stjórninni heimilt að veita lán til að kaupa það með samskonar kjörum og 
lög þessi ræða um, ef ástæður mæla með, enda sje húsið vandað og hentugt 
til ibúðar og líklegt til sæmilegrar endingar.

4. 3. gr. verði 5. gr. og aflan við hana bætist þessar 2 nýjar greinar:

6. gr.
5. Þessi orð í 8. gr. falli burt: »eða með frávikningu frá embætti um stundar- 

sakir«, en í stað þeirra komi: eða svift hann ábúð á prestsselrinu.

7. gr.
6. 11. gr. orðist þannig:

Nú ónýtist bús, er bygt hefir verið fyrir lánsfje samkvæmt lögum þess- 
um, af einhverjum óviðráðanlegum öflum náttúrunnar, svo sem jarðeldi, land- 
skjálfta eða þvíliku og skal þá landssjóður leggja til aðkeyft efni til endur- 
byggingar því og alt smiði, en prestur annan kostnað. Ef timburhús hefir 
ónýtst, skal byggja aftur hús úr steini eða steinsteypu, nema staðhættir banni.

. 4. gr. verði 8. gr., 5. gr. verði 9. gr. og 6. gr. 10. gr.

Alþingi, 9. júlí 1913.

Björn Þorláksson.
(form.).

Einar Jónsson, 
(skrifari og framsögumaður).

Jósef Björnsson.


